
1.Пояснительнай записка
Мокшень кялень рабочай программась тиф ветеце классонь тонафнихненди, конанди основакс сявф:

· Российскяй Федерациянь Федеральнай законць «Об образовании в Российской Федерации» №273 от 29.12.2012 года.

· Основной и средняй школань примернай программась мокшень кяльса 5-11 класса Российскяй Федерациянь  национальнай школань  2000 кизотькса;

· Мордовия Республикань Образованиянь Министерствань «Мокшень кялень программат 5-11-це классненди» 2001 к.,

· Федеральнай Государственнай образовательнай стандартсь, кона примаф Российскяй Минобразованиять приказонц коряс  05.03.2004к.;

·   Учебнай планонц коряс МБОУ «Ачадовскяй СОШ»  .

Афкуксонь календарно-тематическяй планированиясь тиф, нежедемок «Мокшень кялень программат 5-11 классненди», кона нолдаф 2001кизоня Саранскяйса Мордовскяй книжнай издательстваса, программать сермадозь М.А.Келин, Т.И.Ломакина.

    Программась ащи фкакс 10-це классонь тонафнемань книгати общеобразовательнай учрежденияса, книгать автороц книгать автороц  Келин М.А., Поляков О.Е.,Саранск, 2007к.

Программась тиф ваномок системнай, научнай и доступнай принципнень лангс, а стня жа преемственнай и перспективнай лия курсонь разделхнень ёткса. Программась аноклаф 34 частонди.

Кяльсь – инь эрявикс и пяк кунардонь общественнай явления. Срнь вельденза ломаттне фкя-фкянь мархта корхнихть, азондсазь мяльснон-арьсемаснон, шарьхкодихть  фкя–фкянь. Кяльсь ванфтсы и пачфтьсы сянь, мезе ульсь народть эряфса, вельденза азондови сонь ётаф киц. Фкявок ши аф эрявихть ломаттне апак корхтак. 

Мокшень кяльсь – мокшетнень шачема кяльсна, кона ётась касомань и вииямань пяк кувака кигя. И тяни сон мокшэрзянь народть национальнай литературнай кялензон эзда фкясь. Мокшень кяльсь школаса кода тонафнемань предмет занци пяк эрявикс васта, сонь оцю тонафнемань и цебярь потмовиень касфтомань смузец.

Школаса родной кяльсь тонафневи сянкса, штоба анокламс культурнай, сембе ширде содай ломатть, максомс тейст мокшень литературнай кяльса морафтомань, корхтамань и сёрмадомань содамошит.

Тя тевса шачема кяльть асувоц аф азовомшка оцю. Велеса мокшень иттне тонафнема пингснон ушедома инголе сидеста марнек перьфпяльть, ломаттнень ёткса соткснень колга мяльснон и содамошиснон маштыхть азондомст аньцек мокшекс, тейст тя кяльсь – пъцтай ськамонза фкя- фкянь мархта корхтамань, фкя-фкянди мялень азондомань средства. Мокшень идть содамошинзон сяда тов касфтоманкса аф эрявихть сязендемс сотксне конат тя пингти ладявсть ни сонь кяленц и мялензон-арьснманзон ёткса. Мекланкт, ня сотксне коль кемокснихть и касыхть-виензайхть родной кялень урокнень эса. Шачема кяльть цебярьста содамац пяк лезды келептемс перьфпяльть колга содамошитнень, сон максы пара лезкс рузонь кяльть тонафнемста, грамматиканц, марнек козяшинц и виенц шарьхкодемста. 

Тонафнихненди эряви максомс сатомшка содамоши родной кялень фонетикаста, лексикаста, морфологияста, валонь тиевомаста, синтаксисста и стилистикаста; пачфтемс марнек эряфса кяльть асувонц колга, сяда тов касоманц и виияманц и масторлангонь лия кяльхнень ёткса сонь вастонц колга. Шачема кяльть лезксонц вельде, сонь лангозонза нежедезь, эряви касфтомс иттнень логическяй мяльснон-арьсемаснон, ёжемарязь морафтомань икорхтамань маштомошиснон. Максомс сёрмадомань, пунктуациянь и интонациянь кеме маштомошит, кеподемс синь мяльснон цебярьста содамс, кельгомс и ванфтомс тядянь-алянь кяльть.

Ня тефне оцюфт и аф тёждят. Синь цебярьста пяшкодевихть аньцек эста, мъзярда сонць учительсь вятьсы эсь предметонц тевонь содазь, цебярь методса и приёмса, апак лотксек кърхкалгофнесыне и келепнесыне кялть коряс содамошинц, методическяй иобщепедагогическяй ширде аноклофшинц, мъзярда сонь тевонц тиендьсы седи виень путозь.   
  Сембе тя содамошитне максовихть тяниень пингонь кялень наукать сатфксонзон мяльс сявозь .
10-це класса повторяндави фонетикась и орфоэпиясь, ушедови морфологиясь, валлувкссь.

               Мезе тонафнити эряви содамс 10-це класса:

- Корхтамань стильхнень.
- Тя или тона стильть шарьхкодема.

- Валлувксть коряс нолдаф эльбятькснень мума и петема.

- Корхтамаса фразеологизматнень видеста сявондема.

- Ламоксть сявф или аф эсь вастсост ащи вал мархта текстонь петема.

- Валкснень маштозь тевс ноляма.

- Сочиненияди планонь тиема.

- Эрь кодама сочинениянь сермадомста – описаниянь, азондомань, мялень-арьсемань – кялень эрявикс средствань тевс ноляма.

- Эрь кодама жанрань   сочинениянь сермадома: 

портретонь,  очерконь, интервьюнь, фельетононь, эряфть колга мялень-арьсемань колга сермадома.

- Отзывонь, рецензиянь, рефератонь, докладонь и конспектонь сермадома.

 10-це класста меле иттненди эряви маштомс:
-тя или тона стильть шарьхкодема,

- лексикань коряс нолдаф эльбятькснень мума и петема,

- валкснень маштозь тевс ноляма,

- эрь кодама сочинениянь сермадомста – описаниянь, азондомань, мялень-арьсемань – кялень эрявикс средствань тевс ноляма.

Кода тонафтомс цебярьста корхтама и

морафтома
     Программаса оцю мяль шарфневи цебярьста корхтамати. Тянкса нолдаф сатомшка пинге 9-це класса.

Эрь пяльксть, эрь темать тонафнемац и содамац лезды тонафнихненди мяльснон-арьсемаснон и корхтама маштомаснон касомаснонды. Тянди оцю лезкс максыхть фонетикаса, лнксикаса, морфологияса, синтаксиса и стилистикаса определениятнень тонафнемасна.

   Мокшень кялень урокса оцю мяль шарфневи стилистикань элементтненди, конат сувафневихть фонетикать тонафнемста, лиякс мярьгомс, корхтамань норматнень ваномста.

Орфоэпиять содамац лезды корхтаманьконь видеста ладяманцты Тяса оцю смузьсна гласнай и согласнай вайгялькснен.

 -Диафильмань, кинофильмань, радиопередачань и телепередачань содержаниянь коряс нюрьхкяня изложениянь тиема (устна и сермадозь).

-Максф ушетксть, петь, пейзажть и сюжетть коряс азондомань характер мархта сочинениянь сермадома. Эсь мяльхнень лангс ванозь и корхтамань коряс ломаненди описаниянь тиема.

-Художественнай произведениянь персонашненди сравнительнай характеристикань тиема.

-Художественнай произведениянь колга письменнай отзывонь максома.

-Выводонь и эсь мялень-арьсемань мархта заметкань сермадома.

-Рузонь кяльста родной кяльс валрисьмонь, художественнай аф оцю текстонь етафтома.

   Кодама урокт нолявихть тевс? Комбинированнай урокт, повторительно-обобщающай урокт, урок-путешествия, экскурсиянь урокт и стак тов.

Контролень виттне: контрольнай диктант, урок-зачет, тесттнень лангса работамась,творческяй диктант,объяснительнай диктант и стак тов.

2.Учебнай курсть родной(мокшанскяй) кяльть 10-це класса основной содержанияц
I.Текстсь. Стилистикась. Цебярьста корхтамась(2ч.)

   Кялень норматне. Валлувксонь, орвоэпиянь, орфографиянь, грамматикань и стилистикань норматне.

   Стилистикать шарьхкодемац. Сонь инголенза путф цельхне и задачатне. Стилистикась и цебярьста корхтамась. 

   Стильть колга шарьхкодемась. Мокшень кяльса стильхне: книжнай(научнай, публицистикань, поэтическяй), корхтамань(литературнай корхтамань и просторечнай корхтамань).

II.Фонетикась, сонь стилень ширде ваномац(1ч.)

   Гласнай и согласнай вайгялькснень видеста азомасна, синь стилень ширесна. Корхтамать мазыста кайгомац. Корхтамаса аллитерациять и ассонансть шарьхкодемасна и синь рольсна корхтамаса.

III.Валлувкссь, фразеологиясь и стилистикась(10ч.)

   Лексикать стилень коряс явомац. Экспрессивнай лексикась. Книжнай и корхтамань лексикась.

   Валть смузенза. Валть виде и аф виде смузенза. Метафорать, метонимиять, ирониять шарьхкодемасна. Синь вастсна эрь кодама стилень текстса.

   Синонипне. Эрь кодама стилень тексттнень эса синонипнень стилень смузьсна. Мокшень писательхнень произведениясост синонимонь сявондема маштомась. Синонипнень текстонь тии рольсна и смузьсна.

   Антонипне. Синь текстонь тии смузьсна.

   Омонипне. Синь стилень ширеде ваномасна.

   Сире и од валхне. Тяниень и кунардонь пингонь сёрматфнень эса синь сявондемасна. Эрь кодама стилень текстс синь сувафнемаснон эрявиксшисна. 

   Лия кяльста сявф валхне. Тяниень и кунардонь пингонь текстса синь васьфтемасна.

   Диалектнай валхне. Тексттнень эса синь сявондемасна и стилень смузьсна.

   Фразеологиять стилень ширенза. Эрь кодама стилень тексттнень эса фразеологизматнень сявомаснон ваномасна. Фразеологизматнень ёткса синонимиясь. Художественнай произведениятнень эса фразеологизматнень стилень смузьсна.

   Эрь кодама валкснень эса мокшень кялень лексикать козяшинц няфтемац. Валкснень эса стилень ширеть няфтемац.

IV.Валбяльксне, валонь тиевомась  и стилистикась(2ч.)

   Валса суффикснень стилень смузьсна. Кирьфтамань-ляпошинь и качествань кирьфтай суффикс мархта валхнень эрь кодама стилень текстса сявомасна.

   Сложнай и парнай сложнай валхнень васьфневомасна и стилень смузьсна.

V.Корхтама пяльксне. Синь стилень ширде ваномасна.(11ч.)

   Существительнайсь. Сонь текстонь тии ролец. Лувксонь падежень форматнень стилень ширде ваномасна. Падежень форматнень и валмельгакс мархта существительнайхнень ёткса синонимиясь. Аф определённай, определённай и притяжательнай склонениянь формаса существительнайхнень текстса васьфнемасна. Существительнайть пъшкядемань фоманц стилень ширде ваномац. 

   Прилагательнайсь. Сонь текстонь тии и стилень ширде ролец. Прилагательнайхнень эпитетокс молемасна.

   Относительнай прилагательнайхнень качественнай прилагательнаень смузьса молемасна.

   Прилагательнайть сууществительнаень смузьса и функцияса молемац ролец лексикать козякофтомаса и текстонь тиемаса.

   Прилагательнайхнень качествань кирьфтай формаснон корхтамаса молемасна.

   Числительнайсь. Смузень коряс числительнайхнень явомасна. Числительнайть текстонь тии ролец. Числительнайть существительнайть мархта сотовомац. Тевонь и наукань стильхнень эса числительнайхнень рольсна. 

   Местоимениясь. Сонь текстонь тии смузец. Местоимениятнень лия корхтама пялькс вастс молемасна. Личнай и усилительно-личнай местоимениятнень синонимиясна. Кизефтемань и относительнай местоимениятнень текстонь тии рольсна. Аф определённай и отрицательнай местоимениятнень текстса шарьхкодемасна.Эсь притяжательная и эсь возвратнай личнай местоимениятнень ёткса аф фкаксшись. 

  Личнай местоимениятнень и лично-притяжательнай суффикснень вельде фкя смузень няфтемась.

Мезе тонафнити эряви маштомс темать тонафнемда меле:

· корхтама стильть содама;

· тя или тона стильть шарьхкодема;

· лексикань коряс нолдаф эльбяткснень мума и петема; корхтамаса фразеологизматнень видеста сявондма; 

· ламоксть сявф или аф эсь вастсост ащи вал мархта текстонь петема;

· валкснень маштозь тевс ноляма.

3.Учебно-тематическяй планированиясь

	Корхтама пяльксне. Синь стилень ширде ваномасна.
	11
	1


	
	6
	

	
	6.
	Сембоц

4.Мокшень кяльть коряс содамошинь и маштомошинь и навыконь оценкать норманза
Иттенень  тонафнемаса оцю воспитательнай ролец синь содамошиснонды и маштомошиснонды и навыкснонды видексонь, лац и эсь пингстонза оценкать максомать. Сон лезды касфтомс тонафнеманкса школьникнень ответственностьснон, ванфтомс тонафнемань дисциплинать, касфтомс тонафнихнень эстейст вешфкснень, ваномс эсь лангозост видексонь сельмоса, улемс лестнайкс, ащемс видешить инкса, тяка пингть ученикнень содамошиснонды касфтф и кирьфтаф оценкань путомась колсесы синь мяльснон, кошярясыне эсь колгаст вельф цебярьста арьсема,прянь шнама, аф вийс и содамошис коря эстейст оценкань максома.

Формализмать и оцю процентонкса панемать каршес молемать инкса содамошитненди оценкань максомаста эрявихть кирдемс мяльса синь кърхкалмосна и кемошисна, проверямс школьникнень маштомошиснон, лац и арьсефста учебнай и практическяй задачань тиемста, кемоста ванфтомс ладяф норматтнень.

Оценкань норматнень коряс мярьгондеви ладямс мокшень кяльса сембе тонафнихнеь содамошиснонды, маштомошиснонды и навыкснонды фкя лацонь вешфкст. Синь эсост ладяфт: 1) мокшень кяльть устнай и письменнай форманзон эрь кодама ширеснон содама оценкань фкя лацонь критерийхть (сёрмадомань грамотностти, сотф корхтамать кялень ширде ладяманцты, корхтамать содержаниянцты оценкань критерийхть); 2) содамошитненди, моштомошитненди и навыкненди оценкань фкя лацонь нормат; 3) эрь кодама видонь контрольнай работань оцюлма; 4) эрь кодама видонь контрольнай работанкса отметкань лувкс.

 Тонафнихненди путневихть вешфкст аньцек тяфтама маштомошинкса и навыконкса, конатнень лангса работасть или работайхть проверямань пингста. Мокшень кялень урокса проверявихть: 1) кяльть колга получаф сведениятнень содамасна; 2) сёрмадмань навыкне; 3) корхтамань маштомошитне.

1.Тонафнихненди устнай ответонь оценкасна.

Устнай кизефнемась – васенце способсь, конань вельде содавихть мокшень кяльть коряс тонафнихнень содамошисна, маштомошисна и навыксна. Ученикть ответонцты оценкань максомста эрявикть кирдемс мяльса тяфтама критерийхть: 1) ответть целайшиц и видешиц; 2) тонафнефть шарьхкодемац; 3) ответть кялень-валонь ширец. 

Тонафнить ответоц лувондови сатомшкакс и кърхкакс, къда сон сотф азф темать мархта, лигикань ширде сон ащи мельцек моли корхтамакс, конань эса няеви  определениятнень, правилатнень тевс нолдамаса маштомась.

«5» оценкась путови, къда учениксь: 1) сатомшка марнек азондсы тонафнеф материалть, максы кялень понятиятненди виде определеният;   2) педа пес шарьхкодьсы материалть, машты содамошинзон тевс нолдама; сявонди эрявикс примерхт аф аньцек учебникста, но и арьси соньцьке; 3) азондсы материалть мельцек-мельцек, эсонза логическяй сотксонь кирдезь и литературнай кялень норматнень ванфтозь.

«4» оенкась путови, къда ученикть ответоц ладяй няка вешфксненди, конат эрявихть «5» оценкань путомста, но тяка пингть ноляй 1-2 эльбятькс, ня эльбятькснень петнесыне сонць, мзярда учительсь шарфтсы лангозост тонафнить мяленц; азондомаса кялень-валонь ширде и эсонза эрявикс сотксонь кирдемасонга эльбятькста 1-2.

«3» оценкась путови, къда тонафнись содасыне и шарьхкодьсыне азф темать основной ширензон,но: 1) азондсы материалть аф марнек и ноляй афсатыкст правилатнень азомста или понятиятненди определениянь максомста; 2) аф машты кърхкаста и цебярьста эсь мялензон-арьсеманзон ладяма, эсь примерсонзп синь кемокстамост; 3) азондсы материалть аф мельцек-мельцек и азондомасонза ноляй кялень-валонь эльбятькст.

«2» оценкась путови, къда тонафнись аф содасы ётаф материалонь максф разделть оцюшканц, определениянь и правилань азомста тиенди стама эльбятькст, конат ёфси колсесазь ня определениятнень и правилатнень смузьснон, азондсы кодамовок сотфксфтома, аф кемазь. «2» оценкать мархта няфтевихть тонафнить анокламаса стама афсатыкст, конат шоряйхть тейнза сай пингонь материалть тонафнемста, шарьхкодемаста.

«1» оценкась путови, къда тонафнись ёфси аф содасы или аф шарьхкодьсы материалть.

Оценкась («5», «4», «3») путневи аф аньцек фкя ответонкса (мзярда тонафнить анокшинц проверяманкса ноляви башка пинге), но и мзярошка ответонкса, конатнень максозень учениксь уроконь пингста (лихневи марнек уроконкса балл), къда урокть пингста аф аньцек кулхцонкшневсть тонафнить ответонза, но и практическяй ширде ванондовсть содамошинзон тевс нолямасна.

2. Диктантонь оценкась

Диктантсь – орфографиянь и пунктуациянь содамошитнень проверяманкса эрявикс форматнень эзда фкясь.

Диктантонди эряви сявондемс отф текст, кона отвечай тяниень литературнай кялень вешфксненди и содержаниянь коряс  шарьхкодеви тя или тона классонь тонафнихнеди.

Диктантть оцюлмоц тяфтама: 5 класса – 90-100вал, 6 класса – 100-110 вал, 7 класса – 110-120 вал, 8 класса – 120-140 (150), 9 класса – 140-160 (150-170) вал, 10 класса – 160-180 вал, 11 класса – 18-200 вал. (Валхнень лувомста сявондевихть мяльс кода самостоятельнайхне, станя и служебнайхне).

Примечания.Къда диктантсь граматикань хадания мархта, то сонь оцюлмоц кирьфтави.

Контрольнай словарнай диктантть вельде проверявихть кальдявста и стакаста мяляфтови орфограмма мархта валхнень сёрмадомасна. Эзонза сувафневи: 5 класса – 15-20 вал, 6 класса – 20-25 вал, 7 класса – 25-30 вал, 8 класса – 30-35 вал, 9 класса – 35-40. 

Сявф темань коряс тонафнихнень содамошиснон проверяманкса диктантти сувафневихть тя темать основной орфограмманза или пунктограмманза, тяда башка, эряви, штоба няеволь сяда инголе получаф навыкнень кемошисновок. Итоговай диктанттнень вельде, конат ётафневихть тонафнема кизоть пялестонза или пестонза, проверявихть ученикнень анокламасна сембе тематнень коряс.

Контрольнай диктантонди эряви кочкамс стама текст, конань эса сявф темать коряс тонафневи орфограммада или пунктограммада 2-3. Сяда ингольдень тонафнефть эзда сувафневихть аньцек основной орфограмматне и пунктограмматне, эздост марнек 1-3. Сембоц контрольнай диктантти сувафтови: 5 класса – 12 эрь кодама орфограмма и 2-3 пунктограмма, 6 класса – 16 эрь кодама орфограмма и 3-4 пунктограмма, 7 класса – 20 эрь кодама орфограмма и 4-5 пунктограмма, 8 класса – 24 эрь кодама орфограмма и 10 пунктограммат, 9 класса – 28 эрь кодама орфограмма и 15 пунктограмма, 10 класса – 32 эрь кодама орфограмма и 20 пунктограмма, 11 класса - 36 эрь кодама орфограмма и 25 пунктограмма.

Контрольнай диктнтонь текстти сувафтовихть одс тонафнеф аньцек ся орфограмматне, конат сатомшка кемокстафт (инголе ётафт 1-2 урокса).

Васенце четвертть шумордамс ( а 5 класса – васенце пяле кизоть шумордамс) контрольнай диктантонь текстть оцюлмац стама жа, кода и сяда ингольце класснень эса.

Диктантти оценкань максомста петневихть, но аф лувондовихть орфографиянь и пунктуациянь эльбятьксокс: 

1) Фкя строчкаста омбоцети валонь ётафтомаса;

2) Правилаттненди, конат аф сувсихть школань программати; 

3) Апак тонафнек правилатненди;

4) Авторонь пунктуациять коряс.

Петневихть, но аф лувондовихть эльбятьксокс, сёрматфне, мъзярда фкя буквать вастс апак учентт тяшневи лия, кепотьксондинеше (неже вастс), кадра (карда вастс), мельме (кельме вастс).

Диктантти оценкань максомста эряви ваномс, оцю или аф эльбятькссь. Эльбятькснень лувомста кафта аф оцю эльбятьксне сявондевихть фкянь вастс. Аф оцю эльбятькснень ёткс сувафневихть: 

1) Правиласта исключениятне;

2) Составной собственнай лепнень эса  оцю буквань сёрмадомась;

3) Сложнай валхнень, конатнень эса пяльксне исть колав, исть кире, башка валса сёрмадомасна (кепотькс: стирь шаба – стирьшаба вастс, азор ава – азорава вастс);

4) Составной лепнень сложнай валкс сёрмадомасна (кепотькс: кенкшкундама – кенкш кундама вастс; ульмолгоня –ульме олгоня вастс);

5) Парнай сложнай валхнень пяльксснон запятой вельде сёрмадомасна (кепотькс: акат, сазорхт – акат-сазорхт вастс, куцюфт, шаванят – куцюфт-шаванят вастс); 

6) Наречиянь смузьса фкя валъюрста ащи кафта валхнень сёрмадомасна (кепотькс: волнань волнань – волнань-волнань вастс, пингонь пингонь – пингонь-пингонь вастс, лиезь-лиемс – лиезь лиемс вастс, лаказь-лакамс – лаказь лакамс вастс); 

7) Лия кяльста сявф собственнай лепнень  сёрмадомасна;

8) Фкя тяштенянь вастс лия тяштенянь сёрмадомась; 

9) Мельцек моли тяштенятнень эзда фкять нолдамац или вастснон полафтомасна.

Къда контрольнай диктантса 5-да лама петькс (аф лац сёрматфсь петьф лац сёрмадомакс), оценкась кирьфневи фкя баллда, сембе сяка аф удовлетворительнай оценка тонафнить рабатанцты аф путови. «5» оценкась аф путневи, къда работаса 3 или сяда лама петькс.

Диктантть инкса оценкань путомста эряви  кирдемс мяльса тя или тона оценканкса эльбятьксонь ламошить вярце пределонц. «4» оценкати тяфтама пределкс ули орфогрфиянь коряс 2, «3» оценкати – 4 (5 класса -5), «2» оценкати – 8 эльбятьксонь нолдамась.

Сявондевихть станя жа мяльс ламоксть и фкя лацонь эльбятьксне. Къда эльбятькссь ламоксть моли фкя и сяка валса или фкя валъюрса, то сон лувондови фкя эльбятьксокс. Фкя лацонь эльбятьксокс лувондовихть сятне, къда лац сёрмадомась ащи валть грамматикань и фонетикань башка ширензон эзда (кардта, нурдта; шида, ловда; ломанць, нармонць; тракссь, алашась). 

Эльбятьксне аф лувондовихть фкя лацоннекс тяфтама правиланди, конань эса валть лац сёрмадоманкса эряви кочкамс лия вал или сонь форманц (шуфтса-шуфтоня, шуфта; ведьс – ведь, ведьня; ардсь – арды, ардомс).

Васенце колма фкя лацонь эльбятьксне лувондовихть фканкса, сяда мельдень эрь тяфтама эльбятькссь лувондови кода самостоятельнай.

Примечания. Къда аф проверяви орфограмма мархта фкя валса нолдаф 2 и сяда лама эльбятькс, то сембе синь лувондовихть фкя эльбятьксокс.

Диктантть инкса путневи фкя оценка.

«5» оценкась путови эльбятьксфтома работать инкса или фкя аф оцю орфографиянь или фкя аф оцю пунктуациянь эльбятькс мархта работать инкса.

«4» оценкась путови, къда диктантса 2 орфографиянь и 2 пунктуациянь коряс эльбятькст, или васенцетнень эзда 1, омбоцетнень 3, или васенцетнень  эзда аш, омбоцетнень эзда 4. Орфографиянь коряс 3 эльбятькс мархта диктантивок путневи «4» оценка, къда эльбятькснень ёткса улихть фкя типонь.

«3» оценкась путови, къда диктантса 4 орфографиянь и 4 пунктуациянь эльбятькст, или васенцетнень эзда 3, омбоцетнень 5, или васенцетнень эзда аш, омбоцетнень эзда 7. 5 класса «3» оценкась путневи и ся диктантть инкса, конань эса нолдаф 5 орфографиянь и 4 пунктуациянь коряс эльбятькст. «3» оценкась путневи и снярда, мзярда работаса 6 орфографиянь и 6 пунктуациянь коряс эльбятькст, но къда ётксост улихть фкя типонь и аф оцю эльбятькст.

«2» оценкаь путови, къда диктантса 7 орфографиянь и 7 пунктуациянь коряс эльбятькст, или васенцетнень эзда 6, омбоцетнень эзда 8, или васенцетнень эзда 5, омбоцетнень эзда 9, или васенцетнень эзда 8, омбоцетнень эзда 6.

Къда эльбятькста сяда лама, диктантть инкса путови «1» оценка.

Конторльнай работать инкса, кона ащи диктантса и дополнительнай заданияста, путовихть кафта оценкат, работань эрь видть инкса башка.

Дополнительнай заданиятнень инкса оценкатне путовихть тяфта:

«5» оценкась путови, къда тонафнись лац тиезень сембе заданиятнень. «4» оценкась путови, къда тонафнись тиезень лац заданиятнень колма нилецекс пяльксснон. «3» оценкась путови работать инкса, конань эса лац тифт заданиятнень  аф пяледа кържасна. «2» оценкась путови работать инкса, конань эса апак тикт заданиятнень пяледа ламосна. «1» оценкась путови, къда тонафнись ашезь тие фкявок задания.

Примечания. Орфографиянь  и пунктуациянь эльбятьксне, конат нолдафт дополнительнай заданиятнень тиемста, лувондовихть диктатть инкса оенкань максомста.

Контрольнай словарнай диктантонкса оценкатнень путнемасна мярьгондеви тяфта:

«5» оценкась путови диктантть икса, конань эса аш эльбятькст. «4» оценкась путови диктантть инкса, конань эса тонафнись нолдась 1-2 эльбятькст. «3» оценкась путови диктантть инкса, конань эса нолдаф 3-4 эльбятькс. «2» оценкась путови диктантть инкса, конань эса нолдаф 7-шка эльбятькс. Сяда лама эльбятькс мархта диктантть инкса путови «1» оценка.

3. Сочинениянь и изложениянь оценкась

Сочинениятне и изложениятне – лац и мельцек-мельцек мялень азондома тонафнихнень маштомошиснон, синь корхтама маштоммаснон проверямс эрявикс формат.

5-11 класснень эса сочинениятне и изложениятне ётафневихть программаса «Корхтама маштомать касфтомац» разделть вешфксонзон мяльс сявозь.

Подробнай изложениянди текстть примернай оцюлмац тяфтама: 5 класса – 100-150 вал, 6 класса – 150-200 вал, 7 класса – 200-250 вал, 8 класса – 250-300 вал, 9 класса – 350-450 вал, 10 класса  - 450-500 вал, 11 класса 500-550 вал.

8-11 класснень эса итоговай конторльнай подробнай изложениянди текстть оцюлмоц мжна касфтомс 50 валда, сяс мес тяфтама урокса аф уленди инголькиге аноклама.

Оценкань максомста класса сёрмадови сочинениятнень оцюлмосна тяфтама: 5 класса – 0,5- 1 страница, 6 класса – 1-1,5 страница, 7 класса – 1,5-2 страница, 8 класса – 2-3 страница, 9 класса – 3-4 страница, 10 класса – 4-4,5 страница, 11 класса –4,5 -5 страница.

Тя оцюлмась примернай, сяс мес тонафнить текстонц оцюлмоц ащи сочинениять стиленц и жанранц, темать характеронц и арьсефшинц, онафнихнень вишкста или валом сёрмадомаснон, сембе ширде содамошиснон, почеркснон эзда.

Сочинениянь и изложениянь вельде  проверявихть: кода тонафнись машты темань панжема; темать панжеманкса кялень эрявикс средстватнень ноляма; кялень норматнень и орфографиянь правилатнень ванфтома.

Эрь кодама сочинениять и изложениять инкса путовихть кафта оценкат: васенцесь – содержаниянь и кялень-валонь коряс; омбоцесь – орфографиянь и пунктуациянь норматнень ванфтоманкса.

Кафцьке оценкатне лувондовихть мокшень кялень коряс оценкакс, ся случайда башка, мъзярда проверяви литературать содамац. Эста васенце оценкась лувондови литературань коряс оценкакс.

Работати содержаниянь и кялень-валонь ширде оценкань максомста тяфтапт: 

· Тонафнить работанц темати и основной мяльти-арьсемати ладямац;

· Темать марнек панжемац;

· Сёрматф материалть видексшиц;

· Сёрматфть мельцек-мельцек лац молемац.

Сочинениятнень и изложениятнень кялень-валонь ширде ладямаснонды оценкань максомста сявондевихть мяльс: корхтамать валонь ширде козяшиц; корхтамать стилень ширде фкаксшиц и мазышиц; кялень и стилень эльбятькснень лувкссна.

Орфографиянь и пунктуациянь коряс содамошитнень инкса оценкась путневи нолдаф эльбятькснень лувксснон мяльс сявозь.

Содержаниянь и кялень-валонь ширеть инкса путневихть тяфтама оценкат:

«5» оценкась путови, къда : рабатать содержаниянц марнек темать коряс; эльбятькст аш; содержанияц моли эрявикс последовательностьса; работась козя валонь ламошинь и синтаксисонь конструкциятнень нолямаснон коряс, валхнень лац тевс нолямаснон коряс; текстса няеви стилень фкаксши и выразительность.

Работаса ноляви содержаниянь коряс 1 афсатыкс, кялень-валонь коряс – 1-2 афсатыкс, грамматикань – 1эдьбятькс.

«4» оценкась путови, къда: работать содержанияц пъцтай марнек темать коряс; содержаниясь видексонь, но ули аф лама афсатыкс; аф ламода колсеви мяльхнень мельцек азондомасна; лексикань и грамматикань ширде сёрматфсь сатомшка козя; текстса ванфневи стилень эрявикс фкаксшись и сатомшка выразительностсь.

Работаса ноляви содержаниянь коряс аф 2-да лама афсатыкс, кялень-валонь коряс аф – 3-4-да лама афсатыкс, грамматикань эльбятькста аф 2-да лама.

«3» оценкась путови, къда: работать содержанияса улихть темать эзда аердомат; работась видексонь сембоса, но эсонза улихть башка эльбятькст; васток-васток колсеви мельцек азондомась; аф козя валонь ширде, фкат синтаксисонь конструкциятне, васьфневихть афсатыкст валхнень аф эсь вастсост тевс нолямасна; стилень ширде аш фкаксши, кяльсь-валсь аф выразительнай.

Работаса ноляви содержаниянь коряс аф 4-да лама афсатыкс, кялень-валонь коряс аф 5-да лама афсатыкс, грамматикань эдьбятькста аф 4-да лама.

«2» оценкась путови, къда: работась аф темань коряс; нолдаф лама афсатыкс; работать сембе пяльксонзон ёткса аш эряикс соткс, синь эсост аш мельцек молема, работпсь аф отвечай темати; пяк ашу валонь ширде, работась сёрматф фкя типонь нюрьхкяня валрисьмоса, ётксост сотксне лафчт, сидеста васьфневихть валхт, конат нолдафт тевс аф лац; текстса колаф стилень фкаксшись.

Работаса нолдаф содержаниянь коряс 6 афсатыкст, кялень-валонь коряс – 7-шка афсатыкс, грамматическяй эльбятькста 7-шка.

«1» оценкась путови, къда работаса нолдаф содержаниянь коряс 6-да лама афсатыкс, кялень-валонь коряс – 7-да лама афсатыкс, грамматикань коряс – 7-да лама эльбятькс.

Примечаният.

1. Сочиненияти оценкань максомста эрявихть сявондемс мяльс работать самостоятельностец, эсонза мяльхнень-арьсематнень оригинальностьснон, композициянь и кялень-валонь ширде лац-ряц ладяманц. Арьсефть оригинальностенц и сонь тевс нолдаманц инкса васенце оценкась касфневи фкя баллда.

2. Къда сочиненить оцюлмоц тяса азфть коряс фкя пяле мархтонь – кафтонь-кърдада сяда оцю, эста норматифне касфтовихть «4» оценкати – фкя единицада, «3» оценкати – кафта единицада. Кепотькс, грамотностть инкса «4» оценкась путови работати, конань эса орфографиянь коряс 3, пунктуациянь коряс 2, грамматикань коряс 2 эльбятькст, или 2-3-2, 2-2-3 соотношениятнень пингста; «4» оценкась путови 6-4-4, 4-6-4, 4-4-6 соотношениятнень пингста. «5» оценкань путомста сочинениять оцюлмац мяльс аф сявондеви.

3. Васенце оценкась аф положительнай, къда темась илядсь апак панчт, хъть сочинениянь лия ширетне аф кальдяфт.

4. Сочиненияти и изложенияти оценкань масомста эльбятькснень лувомста эряви кирдемс мяльса ся, мезе азф 11 разделса фкя типонь и аф оцюэльбятькснень и тонафнить кядьса тиф петькснень колга. 

4.Тонафты работань оценкась

Тонафты работатнень (эрь кодама видонь упражнениятнень, тяка лувксса и аф контрольнай диктанттнень) лценкань критериясна марнек сяда оцюфт, сяда кемот контрольнай работатнень коряс.

Тонафты работатненди оценкань путомста ванондовихть: тонафнить самостоятельностец, тонафнемань этапсь; работать оцюлмац;  чёткостсь, аккуратностсь, каллиграфиянь ширде цебярьста сёрмадомась.

Къда тонафты упражнениятнень и диктанттнень сёрмадомста учсевикс эдьбятькснень аф нолдамаснон инкса ётафтф эрявикс работа,эста «5» и «4» оценкатне путневихть аньцек эста, мъзярда тонафнись изь нолда эльбятькст или нолдась, но петезень синь. Тяка пингть эрявикс оценкась кочкави сянь лангс ванозь, улихть или аш опискат, аккуратнайста ли сембось сёрматф. Работаса, конань эса валда сяда лама тя или тона классонди диктантть оцюлмонц коряс, «4» оценкати ноляви и 2 эльбятьксонь петькс. 

Васенце и омбоце работатнень инкса (кода классонь, станя и кудонь), конат ётафневихть тя или тона маштомошинь или содамошинь кемокстаманкса, проверямда меле оценка путневи аф фалу.

Самостоятельнай работатненди, конат тифт инголькиге мяльс сявф эльбятьксонь анализфтома, макссеви оценка ся норматнень коряс, конат ладяфт тяфтама или мала видонь контрольнай работати.

5.Итоговай оценкань путомась

Тонафнема четвертть и тонафнема кизоть инкса путови итоговай оценка. Сон фкя, и вельденза няфтеви мокшень кяльть коряс тонафнить  сембе ширде аноклафшиц: теоретическяй материалть сламаса, маштомошиса, кялень-валонь коряс касомаса, орфографиянь и пунктуациянь грамотностьса.

Итоговай оценкась путови аф аньцек цифратнень лангс ванозь. Васендакиге эряви ваномс сянь лангс, кодама содамошит няфти тонафнись сембе параметратнень коряс оценкань путома пингста. Сембе сяка, штоба учениксь лац аноклакшнель сембе занятиятненди марнек тонафнема кизоть пингста, мяльс сявондеви оценкать путомста ся, кода тонафнесь сон марнек тя пингть.

 Итоговай оценкань путомаста сяда оцю мяль шарфневи оценкатненди, конатнень вельде няфневихть тонафнить сембе ширде маштомошинза, навыконза. Сяс итоговай оценкась аф уленди положительнайкс, къда четвептть, кизоть ётамда меле контрольнай работатнень пяледа ламоснон тонафнись сёрмадозень «2» и «1» оценка мархта.

Старшай класснень эса сочинениять инкса кафцьке оценкатне, конат няфнесазь тонафнить литератураса содамошинзон и сонь грамотностенц, сёрматкшневихть дробьса класснай журналса литературать коряс страницаса.

5. Календарно-тематическяй планированиясь
	№
	Урокть темац
	Урокть типоц


	Част-тне
	Контролень видсь
	Кудонь заданиясь
	Ётафтомань пингсь

	
	
	
	
	
	
	План
	Афк.

	Текстсь. Стилистикась. Цебярьста корхтамась. 2ч

	1.
	Кялень норматне.


	Содамошинь мяляфтомась.
	1
	Кизефкснень лангс отвечамась.
	П.1-4, упр. 10,11, с.3-12
	
	

	2.
	Стилистикась. Стильть шарьхкодемац.
	Содамошинь мяляфтомась.
	1
	Самостоятельнай работась.
	П.5, упр.25, с.13-15.
	
	

	Фонетикась.1ч.

	3.
	Гласнай и согласнай вайгяльксне.
	Повторительно-обобщающай урок.
	1
	Карточка лангса работамась
	П.6-9,упр.41, с.16-26.
	
	

	Валлувкссь. Фразеологиясь и стилистикась. 10ч.+1ч.

	4.
	Валть смузец. Валть виде и аф виде смузец.


	Комбинированнай урок.
	1
	Объяснительнай диктант
	П.14-15, упр.73, с.43-50
	
	

	5.
	Синонипне.


	Повторительно-обобщающай урок..
	1
	Кизефксненди отвечамась.
	П.16, упр.84, с.54-56
	
	

	6.
	Антонипне.


	Комбинированнай урок.
	1
	Кизефксненди отвечамась.
	П.17, упр.94, с.59-60
	
	

	7.
	Омонипне.


	Повторительно-обобщающай урок..
	1
	Карточка лангса работамась
	П.18, упр.102, с.62-64
	
	

	8.
	К\к Изложения
	Корхтама маштомань касфтома урок
	1
	Изложения.


	Петемс изложениять
	
	

	9.
	Сире и од валхне. Изложениять анализоц.
	Содамошинь келептемань урок.
	1
	Кизефкснень лангс отвечамась.
	П.19, упр.107, с.65-66
	
	

	10.
	Диалектнай валхне. Разговорнай и просторечнай валхне.
	Повторительно-обобщающай урок..
	1
	Карточка лангса работамась
	П.20-21, упр.114,с. 67-70
	
	

	11.
	Лия кяльста сявф валхне. Фразеологизматне.
	Комбинированнай урок.
	1
	Словарнай диктант
	П.22-23, упр.119,126, с.71-77
	
	

	12.
	 Повторхне.


	Содамошинь келептемань урок
	1
	Объяснительнай диктант
	П.24, упр.136, с.79-80
	
	

	13.
	Перифразась.


	Содамошинь келептемань урок
	1
	Выборочнай диктант.
	П.25, упр.139, с.81-82
	
	

	14.
	Тесттнень лангса работамась.
	Содамошинь проверямань урок
	1
	Тесттне.
	Кизефксне ётафть коряс
	
	

	Валбяльксне, валонь тиевомась и стилистикась. 2ч.+1ч.

	15.
	Валбяльксне. Валонь тиевомась.
	Содамошинь кемокстамань урок.
	1
	Карточка лангса работамась
	П.55-56, упр.297, 307,с.142-147
	
	

	16.
	К\к Парнай сложнай валхне. Арьсемс азкс, нолямок парнай сложнай валхт.
	Корхтама маштомань касфтома урок
	1
	 Арьсемс азкс.


	П.58, петемс азксть
	
	

	17.
	Контрольнай диктант «Валбяльксне» темать коряс.
	Содамошинь проверямань урок.
	1
	Контрольнай 

диктант
	
	
	

	Корхтама пяльксне. Синь стилень ширде ваномасна. 11ч+6ч

	18.
	Существительнайсь кода корхтама пялькс. Работась эльбятькснень лангса.
	Повторительно-обобщающай урок.
	1
	Кизефкснень 

лангс отвечамась.
	П.26, упр.143, с. 83-8
	
	

	19.
	К\к Сочинения «Монь кельгома профессиязе».
	Корхтама маштома касфтомань урок.
	1
	Сочинения.
	Петемс сочинениять
	
	

	20.
	Существительнайть стилистикац. Сочинениять анализоц
	Содамошинь келептемань урок
	1
	Карточка лангса работамась
	П.27, упр.151, с. 88-89
	
	

	21.
	 Прилагательнайсь кода корхтамань пялькс.
	Повторительно-обобщающай урок.
	1
	Кизефкснень 

лангс отвечамась.
	П.28, упр. 166, с.90-94
	
	

	22.
	 Прилагательнайть стилистикац.
	Содамошинь келептемань урок
	1
	Объяснительнай диктант
	П.29, упр. 168, с.94-95
	
	

	23.
	 К\к Кемокстамань упражненият. Сочиненияти анокламась.
	Корхтама маштома касфтомань урок.
	1
	Кизефкснень 

лангс отвечамась.
	Анокламс сочиненияти
	
	

	24.
	 К/к Сочинения картина коряс
	Корхтама маштома касфтомань урок.
	1
	Сочинения
	Аделамс сочинениять
	
	

	25.
	Числительнайсь кода корхтамань пялькс
	Содамошинь келептемань урок
	1
	Карточка лангса работамась
	П.30, упр.177, с.95-98
	
	

	26.
	Числительнайть стилистикац
	Содамошинь келептемань урок
	1
	Объяснительнай диктант
	П.31, упр.182, с.98-99
	
	

	27.
	К/к Творческяй диктант числительнайть коряс
	Корхтама маштомань касфтома урок
	1
	Творческяй диктант.
	Склоняндамс  3 числительнайхть
	
	

	28.
	К/кМестоимениясь кода корхтамань пялькс. Изложенияти анокламась.
	Корхтама маштомань касфтома урок
	1
	Работась карточка коряс
	П.32, упр.186, с.99-101
	
	

	29.
	К\к Изложения.


	Корхтама маштомань касфтома урок
	1
	Изложения 
	Аделамс изложениять
	
	

	30
	Местоимениятнень смузень коряс явомасна
	Повторительно-обобщающай урок.
	1
	Словарнай диктант
	П.33,упр.191, с.102-103
	
	

	31
	Местоимениятнень падежга полафнемасна.
	Повторительно-обобщающай урок.
	
	Работась доскаса.
	П.34, упр.195, с.104-106
	
	

	32.
	Итоговай контрольнай диктант.
	Содамошинь проверямань урок.
	1
	Контрольнай диктант.
	
	
	

	33.
	Местоимениять стилистикац. Диктантть анализоц
	Содамошинь келептемань урок.
	1
	Кизефкснень лангс отвечамась.
	П.35, упр.199, с.107-108
	
	

	34.
	 Морфологиянь разборсь
	Повторительно-обобщающай урок
	1
	Работась карточка коряс
	Ётафть коряс кизефкснен изаданиятне.
	
	


Сембоц  -  34

К\к        -  8

Диктантта  -2

6.Учебнай предметть материально- техническяй базац

Таблицатне:      
- Ингольце рядонь а гласнайть сермадомац.

- Глаголть основац.

-Ингольце рядонь а гласнайть сермадомац.

-Калгода и ляпе согласнай вайгяльксне.

-Ламонь-кърдань видонь глаголхнень сермадомасна.

-Кайги и аф кайги согласнай вайгяльксне.

-Лафча гласнайть сермадомац.

-Эсь местоимениять склоняндамац.

-я,е,е,ю гласнай букватнень вайгяльксонь смузьсна.

-Гласнайса шумордаф существительнайхнень падежга полафнемасна и окончаниясна.

-ъ гласнайть сермаса няфтемац.

- я,е,е,ю гласнай букватнень вайгяльксонь смузьсна.

-Ляпе знакть сермадомац.

-Валсь лама значенияса.

-Антонипнень рольсна.

-Ляпе знакть сермадомац.

-Падешнень лемсна и кизефкссна.

-Указательнай склоненияса сущ-нень  склонениясна.

-Валть пяльксонза.

-Сущ-нень лично-притяжательнай суффикссна.

-Падешнень кизефкссна и песна.

-Существительнайхнень склонениясна.

-Притяжательнай склонениясь.

 -Существительнайхнень суффикс вельде тиемасна.

7. Кабинетса литературась тя предметть коряс
-Келин М.А., Поляков О. Е. «Мокшень кяль 10-11 це классненди»,Саранск, 2007к.

-Гришунина В.П., Левина М.З., Алямкин Н.С. «Мокшень кялень практикум», Саранск 2008к.,

- Гришунина В.П., Кабаева Н.Ф., Левина М.З. «Мокшень кялень практикум», Саранск 2005к.,

- Гришунина В.П., Кулакова Н.А., Рогожина В.Ф. «Диктант и изложеният 5-11 классненди», Саранск 2010к.

-Киреев В.Л. «Методическяй разработкат 6-7-це классонь мокшень кялень учебникть коряс», Саранск 1977к.,

-Голенков Н.Б. «Уроки мокшанского  эрзянского», Саранск 2006к.,

-М.А.Келин «Занимательнай грамматика» Саранск, Саранск 1998 к.,

-Б.А.Серебренников, А.П.Феоктистов, О.Е.Поляков «Мокшень-рузонь валкс. Мокшанско-русский словарь» Саранск 1998к.,

 -В.И.Щанкина «Мокшень-рузонь валкс – Русско-мокшанский словарь» Саранск, 1993к., 

-О.Е.Поляков «Русско-мокшанский школьный словарь» Саранск, 1996 

-М.А.Келин «Валть пяльксова явоманц коряс мокшень кялень валкс» Саранск,

-О.Е.Поляков «Касыксонь валкс» Саранск, 1998к.,

8.Цифровой образовательнай рессурсне
	Сайт образовательного учреждения – http://awantura.jimdo.com/

Федеральный портал "Российское образование" - http://www.edu.ru
Информационная система "Единое окно доступа к образовательным ресурсам" - http://window.edu.ru
Единая коллекция цифровых образовательных ресурсов - http://school-collection.edu.ru
Федеральный центр информационно-образовательных ресурсов - http://fcior.edu.ru 
http://www.mon.gov.ru/ -  Министерство образования и науки Российской Федерации 


Библиотека мордовской литературы /lib.e-mordovia.ru
9.Практическяй деятельностть содержанияц
Сембоц контрольнай работада -2ч.

Контрольнай диктанттнень темасна.

Контрольнай диктантсь №1 «Валбяльксне» темать коряс».

Ичкоздень вайгяль

   Велеть вельхксс валгондсь весь.

Кунара ни панезь стадать, мадсь пульське, конань кепсезь тракснень, учатнень и вазнятнень пильгсна, парной лофцонь шиненяське кармась сраткшнема-юмсема, сяс месс паксяста и вирьста, алгак васттнень эзда сашендсь кельме кожфкя и тустомкшнесь саттнень вельхксса: валом-валом сетьмосесть вайгяльхне, и шобдась алуце песта саворня куцсь ульцява,ётнемок валдоптф вальмятнень вакска,-и илядень покойсь фатязе марнек тя аймакть.

   Мон ащан карафть търваса, кона ушеткшни аф ичкозде щавазень кудонц эзда,-сонь шувозь лов и пизем веттне и таргавсь алубантт мянь велеть пес,-и ванондан шобдалготкшни паксятнень лангс. Панда пряса акшелготкшнихть больницять, идень кудть, школать акша корпуссна- тоса мъзярда-бъди монастырель, зданиятне илядсть и пяк кондястсть. А соборть эзда ванфтовсь кевонь пяк эчке колонна свод мархта, коста нюрьгсть мянцеф кшнинь балкат.

Ся ширесовок сембось сетьмось. Или тоста исть пачкотькшне теезон вайгяльхне? Но школать ваксса вдруг турвзевсь горна, аф пяк кайгиста-карафть эзда тоза ичкозель, и ронгован ётась кати-кодама лямбе волнаня. Вов, тосовок моли эряф, конань мон пъцтай аф содаса, но, улема, пяк интереснай… (163)

Контрольнай диктантсь №2

Итоговай контрольнай диктант.

Озксть ётафтомац.

   Витя и Петя кулезь – Пичай анась Оцю тумоть кядьста отькорьши, штоба аф пелемс ногайхнень эзда… Эняльдсь – касоль од моданясонза лама сёра…

   Просакась анась идензонды шумбраши…

   Аньцек Витя и Петя мезевок исть ана Оцю тумоть кядьста. Синь содазь – тумось мезевок аф максы церяда башка, сембось эряви сатомс эсь кядьса-вийса.

   А озксонь азорсь стаки сюконякшнесь и корхтась: «Оцю тума, кели тарад тума, кульк валоньконь! Макст тейнек пизем… Валондыть паксяньконь-переньконь, касфтыть-кенерьфтить розень да снавонь уманьконь, касфтыть кабаконашкаста якстеряпсоньконь да пурьхкяньконь! Тяк ужяльде ведняцень, пяяртьк лангозост!»

   И тяса цёранятне приметазь – тумоть инь эчке тарадонц лангса озаф аля, лопатнень ёткса цють няеви. Алять кядьса ведарка. Навай эзонза помала, а меле яфиесы ломаттнень лангс. Вов кие пиземонь тиись! 

   Меколи алясь валгсь тумоть пряста. А тоса Мазы Кужень эряйхне ушедсть тарадонзонды сотнема саразонь сиволь пакшт, кши сускопт, пачат, цюкорнят. Тяфта ванозь шуфта-шкайснон мяленц, тяфта андозь. (143) 

Творческяй диктант числительнайть коряс

Заводть сатфксонза.

   Вете частста илять площадкась пяшкодсь ломаньда. Лиссть тяза сборочнай, люминесцентнай, цокольнай, спиральнай и сембода меле стекольнай и картонажнай цехнень эзда. Пуромсть кафцьке сменатне. Састь тяза обкомонь секретарсь Капкайкин и горкомонь секретарсь Егнатьев. Састь профсоюзонь обкомста.

   Митингть панжезе Савельев. Азсь ломаттненди спасиба цебярь работанкса и макссь вал директорти.

   - Ялгат! Минь пяшкодеськ правительствать заданиянц, конань коряс кизоть пес нолдамаль сяда миллион лампа! Тячи минь сявоськ васенце рубежть. Но ванды и омботь  тейнек сави ётамс омбоце рубежти: карматама ноляма од лампат! Синь тейнек нинге аф содафт, но пяк эрявихть странати. Мон надиян, мъзярда суватама од корпусненди, виень аф ужяльдезь тонадсаськ тона лампатнень и аф ляттама шумукс государствати! 

   Мъзярда първажазь инжихнень, директорть кабинетса Савельев шувфнезе прянц. Сонь седиезонза пяк сусксь Соломинать апрякамац. Мъзяра вий и нерва ётафнесть синь, штоба строямс тона кота куттнень, идень колма саднятнень, а тяни апрякасазь, бъта аф пичефтьсазь синь. Ошса кодамовок лия завод аф строяй кутт, идень саднят. Тя синь пуроптсть строительнай оцю цех, мъзяра вий и забота савсь путомс сонь тевонзон ладямаснон инкса! (166)

Изложеният.

Кукуть загадканза.

   Кукусь – загадочнай нармонь.

   Минь вирьсонк и паксясонк эряй пъцтай сисем сятт разнай породань нармонь, но синь эздост аньцек ськамонза кукусь аф тиенди пиза и аф нарвоси алхт. Тя васнце загадкац кукуть.

   Натуралисттне лувондсазь, што кукути аф трявихть сембе лефксонза. Въдь кизоньберьф кукусь алыяй комозьшка ал и алыяматнень ёткса лама шида. Къда ба сонць нарвалезень, эста фкя сяка жа пингть пизосонза улельхть и свежай алхт, и нарваф алхт, и кукунь галош лефкскат, и оцю лефкст. Алхне эждемс эрявихть, нарвамат, а куку лефксне аннемат. Туят ярхцамбяленкса – алхне кельмихть, озат нарвамост – лефксне вачеда урадыхть. Вов и алыякшнесыне эсь комсь алонзон лиянь пизова: эрь пизоти фкя ал.

   Пъцтай сембе минь нармоненьконь пизоваст мушендсть кукунь алхт. Вов и омбоце загадкась: кода сон тяфтама пизоняс алыякшнесыне алонзон, коза сонць аф тяльги? Тя загадкать содазь. Приметазь, што кукусь лияста алыясы алонц видеста модать лангс, меле сявсы нярезонза и кеподьсы ундоть потмос.

   Кукусь гуляняшка, но алхт алыяй ёмланят, кирьхксоннешкат.

   Тожа аф зъря: въдь кайсесыне синь кукусь ёмла нармоннянь пизос.

   Эрь кукусь алыяй алхт фкя тюссонь: фкясь – аньцек валда-сенепт, омбоцесь – аньцек улет, колмоцесь – сёрмавнят. И путнесазь алнятнень аньцек ся нармоттнень пизос , конат алыяйхть тяфтама жа тюсонь алхт.

   Кукуть алняц аф простой. Куку лефкскясь эздонза лиси шида-кафтта сяда инголи лядыкс лефкснень коряс.

   Лиси алть потмоста, коськи и ушеды работама: пизоста лядыкс алхнень ёряма. Аф лоткай мянь мекольдень алть ёрдамс , а къда лефкст улихть, то синьге.

   Куку лефкссь кассы пяк вишкста. Мъле кода: ярхцай въдь ветенкса. Аньцек кода пизоти тяльгонди.

   Сай августсь, и ушедыхть вдруг од кукуфне коза-бъди юмсема.

   Содазь, што од кукуфне аф учендсазь сиретнень. Кадсазь аф родной тядяснон и тушендыхть синць югу путешествияс. И аф ковга лияс, а ичкоздень Африкав. Мъзярдонга синь тяда инголе тоса ашельхть, кивок тест кить ашезе няфне. А вов, артаське, - аф эрьгаскоткшнихть. (299)

Вера баба.

   Ульсь тяса веленя, но бъта тундань лов лаца солась. Лядсь аньцек фкя кудня, сяньге пялес сокор вальманза ваныхть лугать шири. Мъзярда-бъди тя лугать лангс алятне капада кайсесть! Церькавонь серешкат. Тяни вастсост касы эльденачка тише. Эряйдовок лядсь фкя ломань – Вера баба.

   Тройцянь карша шись псиль. Вайме аш мезьса таргамс. Пара, хоть Вера бабань кудонц каршеса кассы копакшу акшелкс. Сиренясь лихтсь скомня, озась шуфтть алу эшендема. Сонць сяка тев варжакснесь Пор пандонять шири. Мъзярда-бъди тя пандста тарксесть извёстка, конань усксезь Кацелай станцияв. Тяни тарксемда месс-бъди лоткасть. Кати экскаваторсь тапавсь, кати извёстка аф эряви. Ляйнять вакска эчке пикс лаца таргаф ки. Инголи сон такороль, а тяни вельхтявсь нардишеса. Кода аф вельхтяви, къда лияста ковоньберьф аф ётай фкявок машина. Алашатка аш. Сембе аймакса лядсь фкя. Сонь трясы Терентий Зосимович Сезьганов, ингольдень колхозонь конюхсь. Сон эряй Чутыр веленяса, конанди Промзаста нилешка вайгяльбе, и кой-коста ётамбачк сувси Вера бабань шири. Фалу корхнхть эрямать-ащемать колга.

   Тячивок Зосимович лоткась Вера бабань варжама. Сувась куду, кудазоравась ушедсь шъра лангс аноклама, каванясь инжиенц эса. Зосимович корхтась кудазоравать мархта, а вера баба ульсь мяльса-арьсемаса пяк ичкозе. 

   Вера баба арьсесь цёранц колга и эсь колганза. Женя тернесы эряма пялонза, ошень квартирав. Къле, ялгада визькс. Азсазь – шава пакся кучкав тядянц ськамонза кадозе. Ошса кельме и пси ведське кудса, голландкась аф ушнема. Ащек лямбоняса и ваймосек. Къда варжакстомс лия ширде, мезень пара няят кевонь кяскавса? Аф, Промзаса сяда пара. Тяса варжакстта вальмава – инголет келемихть пефтома паксят и лугат, пиче вирсь кизонек-тялонек пижелды. Пере пева шуди Вьяс ляйнясь. Ваймоцень тарксек ару кожфса, ярхцак калацяда. Нинге тунда Женя усксь колма кяскафт тозер почф – куломозонза саты. Кальдяв ся – лядсь ськамонза. Валня аш кинди азомс. А месс ськамонза? Тячи сувась пялонза Зосимович, вандя Дягилёвкаста сай варжамонза Дунай Ольга. Дяряй аф пара инжиень васьфтемась.

   Вера баба арьсезевсь Ольга ялганц колга. Мархтонза ламос фкя звенаса работась. Шурьхкат и пурьхкат касфтсть. Виде, имошнень колхозсь ошу първажсезень аф пяшкодеви пекнень топафтомс. Мезе ни сёпондомс – эстеестка сатнесть. Эрь шиня куду тумстост сембе зепснон пяшкотькшнезь. А тоза цють аф кафта ведаркат тяльгольхть. Аньцек трудоши лангс аф трясак.

   Тройцянь шиня, шобдава, сась Женя. Поездса ардсь Кацелаи, а тоста тядянц шири кемонь вайгяльбетнень ётазень ялга. Сувась куду, Вера баба вчёк пачат пици. Женя аф лама пингта меле сърхкась вири, шачема-касома вастонзон мархта шумбракстома.

   Весть модамарьхнень шувомда-урядамда меле ни бабась кульсь машинань увф. Лиссь куцема пети. И мезе няи. Женя колма аля мархта кяскавса каннихть оцю самосвалть кузовс модамарьхть. Мъзярошка пингта меле куду сувась Женя и кошардозе бабать:

   - Тядяй, ведня эжтть, тувоть печксаськ. – И томбалангу путсь пяшксе ведарка ведь.

   Вера баба аньцек тяни шарьхкодсь: кудть мархта сави явомс. Шкайнянзон инголи сон търнаты кядьса кървястсь кафта штатолхт, арась пълманжа лангс и ушедсь озондома.

   - Пинге, тядяй, тумс, а то шоподи.

   Валонза пеель лаца ётасть седиенц пачк. Ошу ардомстовок Вера баба марязе прянц шобда вири эрьготьф ломанькс – аф содасы, коса ащи, коза молемс. Пъчкясь валголь машинаста и пялес ласькозня туль луганять ланга катф и кельмоси пизонязонза. (480)

Корхтама маштома касфтомань урокт (8)

1. Изложения «Кукуть загадканза».

2. Парнай сложнай валхне. Арьсемс азкс, нолямок парнай сложнай валхт.

3. Сочинения «Монь кельгома профессиязе».

4. Кемокстамань упражненият. Сочиненияти анокламась.

5. Сочинения картина коряс.

6. Творческяй диктант числительнайть коряс.

7. Морфологиянь разборсь. Изложенияти анокламась.

8. Изложения «Вера баба».

Тесттне

I-це вариантсь
1-це пялькссь
А1-А24 заданиятнень тиемста мусть виде ответть и няфтесть сонь.
 А1 Кона рядса ляйнь лепне ащихть алфавитс коря?
1) Мокша, Исса, Вад, Сура
2) Вад, Исса, Мокша, Сура 
3) Сура, Исса, Вад, Мокша
4) Исса, Мокша, Сура, Вад

 А2 Кода рядса сембе валхне фкя валъюронь?
1) колма, колмоце, колмоксть
2) марямс, марь, марю
3) вии, вихонзамс, видеста
4) тяса, тя, тяльме

 А3 Кона рядса сембе валхне тифт суффикс вельде?
1) марю, калу, виде
2) вииста, цебярьста, кяжи
3) ветексть, сисем, шавши
4) сенем, тячи, тяса

 А4 Мокшень кяльса мъзяра согласнай вайгялькста?
1) 41
2) 33
3) 40
4) 32

А5 Кона рядть эса гласнай вайгяльксне аф фкат рядонь коряс?
1) курок, пуромкс
2) или, вели
3) куду, тоду
4) тунда, каземс

 А6 Мусть рядть, коса аф васьфневихть сонорнай согласнайхне?
1) мърнамс, търнатомс, кяль
2) ток, шобда, ташта
3) тоду, тол, мяль
4) сёвонь, люпштамс, колендемс

 А7 Мусть валонь паратнень, коса валхнень смузьсна аердыхть согласнайхнень кайги-аф кайги шиснон коряс?
1) мар – марь, кяль – мяль
2) марямс – марамс, коламс – ноламс
3) уша – ужа, косат – козат
4) мон – тон, потамс – потямс

 А8 Мусть валонь рядть, коса аньцек фкя слог?
1) атя, мода, ава, архтомс, ал
2) тов, алаша, снав, сюре, куд
3) лов, сюлма, салмокс, шямонь, ков
4) стирь, марьхть, марс, ульсь, кирьхкс
 А9 Мусть валонь рядть, коса валхне ётафтфт строчкаста строчкас эльбятьксфтома?
1) а – ва, то - по – демс, яр – хцамс
2) па – йге, ви – рьхть, ка – ннемс
3) тер-демс, чё-па – фтомс, сю – ре – ня
4) лю - пштамс, ол – га, ну – мол 
 А10 Кона рядса сембе валхненди сёрмадови ляпе тяштенясь?
1) вир…са, вед…та, кяд…ге, сапон…ца 
2)пан..чф, тин..ге, кел…гомс, нел…гомс
3) ан…цек, вир…ня, вед..ти, стир..ня
4) пан..га, лен..гя, сад..ня, пил..кс
 А11 Кона рядса сембе прилагательнайхне качественнайхть?
1) кудонь тев, шапама квас
2) панчфу руця, ърдазу киякс
3) вирень панчф, студентонь билет
4) зърнянь суркс, вии аля 

 А12 Кона рядса числительнайхне приблизительнай лувксонь?
1) вете, кемоньшка, комсь
2) колмошка, кафта-колма, сядошка 
3) нилень, фкя, омбоце
4) фкя, ниле, ветененк

 А13 Кона валрисьмоса точкатнень вастс аф путови тире?
1) Школань пирьфоньке …кода сад.
2) Эрямс …служамс Родинати.
3) Саранскяйсь…Мордовиять столицац.
4) Минь задачаньке …тонафнемс цебярьста.
 А14 Кона валрисьмоса лия шрифтса валхнень инголе аф путови запятой?
1) Минь васьфтеськ Митянь кафта кизода меле кода цебярь ялгань.
2) Кульк, тядянязе-крайнязе, монь валозень, сон пичефксу и виде кода пичетне.
3) Сон валонзон эса видесь станя жа маштозь и уряднайста кода природась озафни видьмонят аньцек панжема ушеды шинжарома пряс.
4) Валентина Терешкова кода мирса васенце-авась космонавтсь, содаф сембонди.
 А15 Максф валрисьмотнень эса улихть?
Инжихне састь обедта меле. 
1) вастонь обстоятельстват 

2) пингонь обстоятельстват
3) туфталонь обстоятельстват 

4) мерань и степенень обстоятельстват
 А16 Кона валрисьмотнень эса улихть однороднай подлежащайхть?
1) Сура аф видят – ям аф пидят.
2) Коса пачат – тоса аф вачат.
3) Сонь кизонза кемонь кукувонди аф кукавихть.
4) Вирьхнень эса ламоль нармоньда и зверьда.
А 17 Кона валрисьмотнень эса улихть однороднай сказуемайхть?
1) Эрясть-ащесть ката и пине. 
2) Катось фалу якась вири, кочксесь панкт.
3) Аф стак корхнихть: шабрада мала кивок аш.
4) Сась тялось.
 А 18 Кона валрисьмотнень эса улихть однороднай дополненият?
1) Кода и тяни шуфттнень пряста пяярсть лопатне, солсесь модать сянгяря шамац, а менельсь нюрьгсь и бта ёфси кудбрятнень вельхксса.
2) Тядяц шумбраль-тазаль, а аляц рязсь-сярядсь пянакудлангса.
3) Васильев Андрей лоткась, кулхцондсь.
4) Финскяй учёнайсь Х. Паасонен ётась мокшень и эрзянь велева, тяшнесь морот, ёфкст, азкст. 
 А19 Азость кафта точкатнень путомаснон максф валрисьмоса:
Сибирскяй тайгаса сидеста васьфневихть хвойнай шуфтт: пичет, пихтат, кедрат.
1. обобщающай валсь ащи однороднай членда инголе;

2. однороднай члеттнень ёткс;

3. союзфтома сложнай валрисьмоса;

4. кафта точкатне мъзярдовок аф путовихть однороднай члеттнень инголе.

А20 Кона валрисьмоса улихть вводнай валхт, вводнай валзюлмот?
1) Тон, Арьша, коза тяфта наряжать?
2) И траксонь сюронь синни мартсь, кода корхнихть, педа-пес кандозе эсь кельмонц.
3) Сембось перьфпяльгя туман потмоса.
4) Вирьса минь кочксеме къстыхть, инезихть, нормальхть.
 А21 Кона валрисьмоса аш пъшкядема?
1) «Суркин сержант, Морозов виденц корхтай?!».
2) «Кизонда, вирняй, пиже лопаняй...».
3) Спасиба тейть, мокшень аля, – кеняртькшнесь оцязорсь.
4) Ушесь ульсь сетьме, вармафтома.

А22 Мусть виде ответть валрисьмоть характеристикаста: Тят кяжия лангозон, мон въдь ня валхнень тейть азыне паронь арьсемга.
1) валрисьмось сложнай, сложносочиненнай
2) валрисьмось сложнай, сложноподчиненнай
3) валрисьмось простой, кафта составонь
4) союзфтома сложнай валрисьме
 А23 Максф валрисьмоса и союзсь соты:Тяса ульсть и рахамат, и кенярдемат, иретьфти воляши и кельгома, кштимат, морамат и сяпи сельмоветть.
1) однороднай члетт
2) простой валрисьмот
3) сложнай валрисьмот
4) обособленнай члетт

 А24 Сёрмадость валрисьмотнень станя, штоба лисель текст 
	А) Стёпатнень кудсна ащесь велеть песа.
Б) Ёфси фталдонза ушеткшнесть паксятне.
В) А ваксканза ётнесь кись, кона вятсь ичкоздень и аф содаф васттненди.
Г) Шить сон серайль пульть эзда, а илять кати-кода сенемготкшнесь и няевсь тяйняня и сетьме ляйнякс.



1) Лия шрифтса максф валть явость пяльксова. 
2) Мъзяра грамматическяй основада колмоце валрисьмоса.
3) Кодама корхтама пяльксонди кандови фталдонза валсь.

2-це пялькссь
	
Лувость текстть и корязонза тиесть максф заданиятнень (В1-В8)


1. Рана шобдава ушеса нинге кельмоль. 2.Мон щань фуфайка, сявонь кептерня и лисень пирьфи назёмонь каннема. 3. Ашень кенере ёрдамс кептернязон колма каймот назём, лийсь малазон пъсьмар. 4. Сон бта мядондафоль, бокова толганза сязентьфт. 5. Улема, тюрсь кинь-кинь мархта. 6. Да нинге шамордсь. 7. Но прянц кирдезе отькорьста. 8. Комотнесь, тяряфнесь мумс срафнеф назёмста лефксонзонды сукст. 9. А назёмсь коськоль, и сукст эсонза ашельхть.10. Пъсьмар лефксне пешкоткшнесть, анасть ярхцамс. 11. Сембе мелавнятне, унжатне кельмоти пря исть няфне. 12. Пъсьмарти стакаль андомс лефксканзон. 13. Сон юватькшнесь кайгиста, седиень токай вайгяльса. 14. Мон шарьхкодень: нармонць анай лезкс.15. Путыне лафту лангозон каймозень и тунь лотконяти, коста фалу тарксень сукст калонь кунтсемс. 16. Пъсьмарсь лийсь малазон и кармась учема. 17. Мон таргань вете сукст и ёрдайне тейнза. 18. Сон фатязе фкять и лийкстась пъсьмаркудти. 19. А мон мърдань пирьфи. 20. Ашезь ёта вете минутатка, пилезон прась сяка вайгяльсь. 21. Пъсьмарсь маладсь тейне и кармась эняльдезь юватькшнема.22. Аньцек аськолдань лотконять шири, пъсьмарсь ульсь ни тоса. 23. Таргань лама сукс. 24. Мъзярда пъсьмарсь андозень лефксонзон и, сонцьке топодсь, озась пъсьмар кудть пряс и ушедсь морама.П. Мочалов.

В1 Няфтесть, мъзяра вайгялькста сявонь валса?
В2 Сёрмадость, кодама способ вельде тиевсь кайгиста валсь?
В3 Васенце абзацста сёрмадость именной сказуемайхнень.

В4 1-14 валрисьмотнень эзда сёрмадость фкя составонь валрисьмотнень номерснон. 
В5 11-21 валрисьмотнень эзда сёрмадость сложноподчиненнай валрисьмотнень номерснон. Сёрмадость придаточнай валрисьмоть видонц.
В6 Мусть текстста кевонзаф валзюлмотнень.
В7 Сёрмадость 15-21 валрисьмотнень эзда сёрмадость союзфтома сложнай валрисьмотнень номерснон.
В8 Сёрмадость 1-10 валрисьмотнень эзда вводнай вал мархта валрисьмоть номеронц.

3-це пялькссь
С1 Сёрмадода сочинения-рассуждения максф текстть коряс.
Кодама проблема ванови тя текстса? Сёрмадость эсь мялентень-арьсемантень. Сочинениясь сёрмадома максф текстть коряс. Сочиненияса улель 150-шка вал. Къда сочиненияса текстсь сёрматф апак полафтт, то инксонза фкявок балл аф путови.

 II-це вариантсь
1-це пялькссь
А1-А24 заданиятнень тиемста мусть виде ответть и няфтесть сонь.
А1 Кона рядса ляйнь лепне ащихть алфавитс коря?
1) Мокша, Иртыш, Волга, Сура
2) Волга, Иртыш, Мокша, Сура 
3) Сура, Иртыш, Волга, Мокша
4) Иртыш, Мокша, Сура, Волга

 А2 Кода рядса сембе валхне фкя валъюронь?
1) вай, ваи, ваиста
2) кулемс, кулу, кулят
3) тов, товиямс, товар
4)сельме,сенем,сембе

 А3 Кона рядса сембе валхне тифт суффикс вельде?
1) пуру, пурыясь, пижелгодсь
2) цебярь, кальдяв, мазы
3) колмоксть, ниле, петемс
4) мазы, равжа, недляши

А4 Мокшень кяльса мъзяра гласнай вайгялькста?
1) 5
2) 10
3) 7
4) 6

А5 Кона рядть эса гласнай вайгяльксне аф фкат рядонь коряс?
1) ошу, пуромкс
2) сяли, вели
3) соду, тоду
4) унда, каземс

 А6 Мусть рядть, коса аф васьфневихть сонорнай согласнайхне?
1) нармонь, сельмоведь, кяль
2) капа, шов, ашу
3) тову, тол, мяль
4) нупонь, ляй, колемс

 А7 Мусть валонь паратнень, коса валхнень смузьсна аердыхть согласнайхнень кайги-аф кайги шиснон коряс?
1) сал-саль, кяль – мяль
2) карамс– марамс, коламс – ноламс
3) каба- капа, снавне - снафне
4) мон – тон, потамс – потямс

 А8 Мусть валонь рядть, конатнень эса аньцек фкя слог?
1) сал, нал, каркс
2) пуд, сура, кирьхкс
3) снав, таза, сярда
4) кштирь, парьхть, улемс

 А9 Мусть валонь рядть, коса валхне ётафтфт строчкаста строчкас эльбятьксфтома?
1) ся – ва, тона – фт-омс, а - цамс
2) вай-гяль, сти – рьхть, а – ннемс
3) кир-демс, ло-па – фтомс, у – ма - ня
4) шта - мс, кол – га, ну – мол 
 А10 Кона рядса сембе валхненди сёрмадови ляпе тяштенясь?
1) пир…фса, сед…та, нупон…ца 
2) пуж…ф, син..ге, нел…гомс
3) ар…сек, вир…ня, вед..ти
4) пан..га, лен..гя, пил..кс

 

А11 Кона рядса сембе прилагательнайхне относительнайхть?
1) ошень тев, ламбама ведь
2) панчфу луга, ару кожф
3) вирень марлю, тундань ков
4) зърнянь пилькс, вии пизем
 А12 Кона рядса числительнайхне собирательнайхть?
1) ветенест, колмоцьке, кафоненза
2) колма, ветенц, фкя
3) ниле, кафта, омбоце
4) финц, тёжянь, ветененк
 А13 Кона валрисьмоса точкатнень вастс аф путови тире?
1) Минь мастороньке …кода сад.
2) Эрямс …служамс Родинати.
3) Москусь…Россиять столицац.
4) Сёрмадомс мезе-мезе одня Пушкинонь колга … пяк стака.
 А14 Кона валрисьмоса лия шрифтса валхнень инголе аф путови запятой?
1) Цёрась аф мольсь, а лиезь лийсь вайгяльти кода мелавнясь толняти.
2) Ленась кулось. Мархтонза Тихононь кельгомацка тусь кода ведсь коське шуварть пачк.
3) Монга въдь ломанян… И нинге од ломанян, а эрян тя кудняса кода кельме кельяса монашка.
4) Сон ульсь школьнай пуромксса кода родитель и корхтась тонафнихнень прянь вятемаснон колга.
 А15 Максф валрисьмоса улихть? Ломаттне састь вирьста ялга. 
1) вастонь обстоятельстват 
2) пингонь обстоятельстват
3) туфталонь обстоятельстват
4) мерань и степенень обстоятельстват
 А16 Кона валрисьмотнень эса улихть однороднай подлежащайхть?
1) Тялонь веня вармась сувозь суви.
2) Азорсь и Трифон оцязе васенда симсть кафтонь-колмонь кружка пуре.
3) Кафта нумол мельге панят, фкявок аф кундат.
4) Келунясь, акшеня и кудрявай, кассь ляй берякть търваса.
 А 17 Кона валрисьмотнень эса улихть однороднай сказуемайхть?
1) Эрясть-ащесть атят-бабат. 
2) Иван тись кафта-колма аськолкс коридорнява и лоткась.
3) Пандть фталда няфнезе прянц ковнясь.
4) Шиньберьф работань тракторса.
 А18 Кона валрисьмотнень эса улихть однороднай дополненият?

1) Азорсь сувась куду, лихтсь панар да штанат.
2) Ашезь учев цёраснон свадьбац.
3) Тонафнихненди лац покодеманкса макссть питни казнет.
4) Тя ломанць штада кядьса аф кундави.
 А19 Азость кафта точкатнень путомаснон максф валрисьмоса: Нъльня ведьгя уенди нармоттневок: мацихне, локстихне, яксяркневок, – минь лангозонк ваномок, эвотькшнесть.
1) обобщающай валсь ащи однороднай членда инголе;
2) однороднай члеттнень ёткса;
3) союзфтома сложнай валрисьмоса;
4) кафта точкатне мъзярдовок аф путовихть однороднай члеттнень инголе.
 А20 Кона валрисьмоса улихть вводнай валхт?
1) Корхтайхть, июльсь – кизоть тёкшец, инь пси пингоц.
2) Но тяддесь косьфтасы-рязьфтасы сонь седиенц.
3) Шабатне корхтайхть кайгиста.
4) Ару ваномакс тячизе колаф. 
 А21 Кона валрисьмоса ули пъшкядема?
1) Прощай, кельгома ляй, кельгома лаймот, кельгома вирьхть!
2) Вазьфтома цёрась куду сувась васенцекс.
3) Сембе велеть явозь кемонень-кемонень куд.
4) Кяжиста увазевсь кудть ваксса равжа пинесь.
 А22 Мусть виде ответть валрисьмоть характеристикаста: Велеса аноклайхть тундань видемати.
1) валрисьмось простой, фкя составонь, глагольнай, определенно-личнай.
2) валрисьмось простой, фкя составонь, глагольнай, аф определенно-личнай.
3) валрисьмось простой, фкя составонь, глагольнай, аф личнай.
4) лемдемань
 А23 Максф валрисьмоса и союзсь соты: Шить и веть, и шобдава, кода уроз одава, явси, ранги, аварди – сельмоведнят пяярди.
1) однороднай члетт
2) простой валрисьмот 
3) сложнай валрисьмот
4) обособленнай члетт
 А24 Сёрмадость валрисьмотнень станя, штоба лисель текст
	А) Пяк мазы кунардонь тя ошсь.
Б) Валя шачсь Ярославль ошса.
В) «Восток-6» космическяй корабльса лийкстась мирса васенце авась Валентина Терешкова.
Г) Кеняртьфти кулясь пачкодсь мянь масторбес.


1) Лия шрифтса максф валть явость пяльксова. 
2) Мъзяра грамматическяй основада колмоце валрисьмоса.
3) Кодама корхтама пяльксонди кандови пяк валсь.

 2-це пялькссь
	Лувость текстть и корязонза тиесть максф заданиятнень (В1-В8)


1. Темникавть эзда колмошка вайгяльбеса, мазы вастса Мокша ляйть търваса, ащи сери церькав. 2. Вакссонза нинге сяда вяри кеподезе прянц колокольнясь – пайгонь шавома вастсь. 3. Тя – Санаксорень монастырсь, 18-це веконь архитектурань и искусствань содаф памятниксь.4. Сембе, кит сашендыхть монастырть ванома, мъзярошка пингоня да ащихть калмоть ваксса, конань кевонцты сёрматф: "Тяза калмаф сонь превосходительствац рузонь флотонь вятнись и лия масторонь лама орденца казьф адмиралсь Федор Фёдорович Ушаков..." 5. Мелямба флотоводецсь Ф.Ф.Ушаков азф Саранскяй и Мордовскяй епархиянь иняру ломанькс. 6. Сонь лемоц путневи серцек Александр Суворовонь, Александр Невскяйнь, Михаил Кутузовонь, Павел Нахимовонь и лия содаф героеньконь лемснон мархта. 7. И тяка пингть Ушаковонь сонцень башка вастоц историяса. 8. Сонь лемонц мархта сотф Черноморскяй флотть тиевомац. 9. Ушаков кеподезе сяда оцю серес военно-морской искусствать.10. Россиять врагонза пельсть Ушаковонь эзда. 11. Сонь смелшинц и моряса тюрема маштоманц колга латсесть легендат. 12. Флотонь вятнить славац кайгсь мирть келес, а тя машнефтезень оцязорть перьфкя пульхкихнень. 13. Теест улель сяда пара, къда сиретькшни адмиралсь лядыкс кизонзон ётафтолезень сяда ичкозе столицать эзда. 14. Мокшэрзянь масторсь арась геройти тяфтама вастокс. 15. Нона векнень и тянивок Мордовиясь кельгозь ванфтсы мялямть Ф.Ф.Ушаковонь колга. Т. Козлов
В1 Няфтесть, мъзяра вайгялькста колокольнясь валса?
В2 Сёрмадость, кодама способ вельде тиевсь оцязорть валсь?
В3 Нилеце абзацста сёрмадость подлежащайхнень.
В4 10-15 валрисьмотнень эзда сёрмадость фкя составонь валрисьмотнень номерснон. 
В5 1- 9 валрисьмотнень эзда сёрмадость сложноподчиненнай валрисьмотнень номерснон. Сёрмадость придаточнай валрисьмоть видонц.
В6 10-11 валрисьмотнень эзда сёрмадость глагольнай валзюлмотнень.
В7 10-15 валрисьмотнень эзда сёрмадость именной сказуемайть.
В8 Сёрмадость 1-15 валрисьмотнень эзда обособленнай член мархта валрисьмотнень номерснон.
 3-це пялькссь
С1 Сёрмадода сочинения-рассуждения максф текстть коряс.
Кодама проблема ванови тя текстса? Сёрмадость эсь мялентень-арьсемантень. Сочинениясь сёрмадома максф текстть коряс. Сочиненияса улель 150-шка вал. Къда сочиненияса текстсь сёрматф апак полафтт, то инксонза фкявок балл аф путови.
Виде ответтне

I-це вариантсь

	Максф тевсь


	Ответтне 
	Максф тевсь


	Ответтне 

	 А1
	2
	 В1
	5 вайгялькст

	А2
	1


	В2
	Морфологиянь (Суффиксальнай)

	А3
	2


	В3
	кельмоль, мядондафоль, сязентьфт, ашельхть, коськоль

	А4
	2
	В4
	1, 3,13

	А5
	4
	В5
	16(определительнай)

	А6
	2


	В6
	Юватькшнесь седиень токай вайгяльса

	А7
	3
	В7
	21

	А8
	4
	В8
	5

	А9
	3

	А10
	1

	А11
	2

	А12
	2

	А13
	1

	А14
	1

	А15
	2

	А16
	4

	А17
	2

	А18
	4

	А19
	1

	А20
	2

	А21
	4

	А22
	4

	А23
	1

	А24
	АБВГ; 1)васт-тне-нди; 2)2; 3)валмельгакс;


	С1
	Нармоттненди эряви лезкс

	
	
	

	



 II-це вариантсь

	Максф тевсь


	Ответтне 
	Максф тевсь


	Ответтне 

	А1
	2
	В1
	10 вайгялькст

	А2
	1


	В2
	Синтаксисонь (кафта валонь поладозь)

	А3
	1


	В3
	врагонза, славац, тя, адмиралсь, масторсь, Мордовиясь

	А4
	3
	В4
	11

	А5
	4
	В5
	4(определительнай)

	А6
	2


	В6
	пельсть Ушаковонь эзда, латсесть легендат, латсесть смелшинц колга, латсесть моряса тюрема маштоманц колга

	А7
	3
	В7
	арась вастокс

	А8
	1
	В8
	1,2,3

	А9
	3

	А10
	1

	А11
	3

	А12
	1

	А13
	1

	А14
	4

	А15
	1

	А16
	2

	А17
	2

	А18
	1

	А19
	1

	А20
	1

	А21
	1

	А22
	2

	А23
	1

	А24
	ГВБА; 1) лий-кста-сь; 2) 1; 3)наречие


	С1
	Ф.Ф. Ушаковонь славац машнефнезень оцязорть перьфкя пульхкихнень

	


 

